
				இப்பக்கம் மெய்ப்பு பார்க்கப்படவில்லை
54 துணிந்தவன்
"என்ன இருந்தாலும் நீங்க இதுமாதிரிப் பயல் களோடு சண்டைக்குப் போகப்படாது, முதலாளி. என்னைக் கூப்பிட்டு ஒரு வார்த்தை சொல்ல வேண்டியதுதானே? அவனைப்பிடித்து, கையையும் காலையும் கட்டி, கிணற்றுக் குள்ளே இறங்கி, தண்ணியிலே முக்கி முக்கி எடுத்து, அவனுக்கு பயம் ஏற்படுத்தியிருப்பேனே!' என்று ஜம்ப மாகச் சொன்னான் தோட்டக்காரன். - -
இவ்வளவு நேரமும் நடந்ததை எல்லாம் கவனித்துக்கொண்டிருந்த மாதவன். அதுதான் தப்பு..... தலையிடும் கொள்கை கூடவே கூடாது. அவரவர் சாமர்த்தியப்படி சமாளித்துக்கொள்ளட்டும் என்று விடு வதுதான் நல்லது' என்றான்.
வேலைக்காரன் அவனை ஒரு மாதிரியாக நோக்கி னான். நடந்ததை எல்லாம் பார்த்துக்கொண்டுதான் நின்றீங்களா நீங்களும்?' என்று கேட்டான்.
பின்னே கண்ணை மூடிக்கொண்டு நின்றிருக்கனும் என்கிறாயா?" என்று கிண்டலாகப் பேசினான் மாதவன்.
'அந்த பயலை உதைத்து அனுப்பியிருக்க வேண் டாம்? அல்லது சண்டை போடாமலாவது விலக்கியிருக்க லாமே!"
'வலு உள்ளவர் வலு இல்லாதவர்களைத் தாக்கு வதும் நசுக்குவதும்தானே வாழ்க்கையில் சகஜமாக இருக் கிறது? அதை எல்லாம் யார் தடுக்கிறார்கள்?' என்றான் மாதவன்.
தோட்டக்காரன் அவனை வெறித்துப் பார்த்து விட்டு நகர்ந்தான். வாங்க ஐயா, வீட்டுக்குப் போகலாம்" என்று அவன் அழைத்தபோது, பாலச்சந்திரன் தலை யசைத்து மறுத்து விட்டான். .

"https://ta.wikisource.org/w/index.php?title=பக்கம்:துணிந்தவன்.pdf/66&oldid=923541" இலிருந்து மீள்விக்கப்பட்டது

				 இப்பக்கம் கடைசியாக 9 ஆகத்து 2018, 22:38 மணிக்குத் தொகுக்கப்பட்டது.

